
Miian: Perdana Menteri, Datuk Seri Nsyib Razak akan mengadakan lawatan keija tiga hari ke bandar raya ini bermula hari ini, dalam usaha meningkatkan lagj hu-bungan dua hala antara Malaysia dan Itali. 
Duta Malaysia ke Itali, Datuk Abdul Samad Othman, berkata pada masa ini, hubungan antara kedua-dua negara amat dinamik dan aktif, serta dijangka terus erat pada masa depan. 
Najib dan isteri, Datin Seri Rosmah Man-sor, dijangka tiba di Milan pada pagi ini, katanya kepada wartawan Malaysia di sini. 
Beliau berkata, Najib turut diiringi Men-teri Perdagangan dan Industri, Datuk Seri Mustapa Mohamed dan Menteri Pelan-congan dan Kebudayaan, Datuk Seri Nazri Abdul Aziz. 
Ketika di sini, Perdana Menteri dya-dualkan menghadiri majlis resepsi Hari Malaysia di Expo Milano 2015 anjuran penganjur ekspo itu pada pagi Sabtu se-belum melancarkan Festival Makanan Ma: laysia di Pavilion Malaysia pada malam-nya. 
Abdul Samad berkata Perdana Menteri Itali Matteo Renzi telah menghantar un-dangan rasmi kepada Najib pada tahun lalu untuk menghadiri ekspo terbesar du-nia itu yang diadakan empat tahun se-kali. 
"Malaysia ialah antara 147 negara yang menyertai Expo Milano 2015, yang dibuka sejak Mei dan berakhir pada 30 Oktober ini, dan ia antara enam negara yang me-nerima jumlah pelawat tertinggi dengan 2.3 juta orang setakat ini," katanya. 
Abdul Samad berkata Najib yang juga Menteri Kewangan akan mengadakan per-temuan meja bulat dengan para pemim-pin industri Itali pada tengah hari esok di sebuah hotel di sini, untuk bertukar mak-lumat mengenai perdagangan dan pe-laburan dalam usaha meningkatkan lagi hubungan dua hala dalam bidang itu. 

